
Situaziun generala: In bratsch
da pressiun auta influenzescha
l’aura tar nus.
Oz: Per part pulit sulegliv, ma
surtut la notg e l’avantmezdi fur-
maziuns spessas da nivels auts.
Temperaturas il suenter-
mezdi enturn 5°, la
notg enturn –3°. Sin
2000 meters èsi en-
turn –6°. En las
muntognas vent mo-
derà dal nord-vest.
Prognosa: Gievgia avantmezdi
èsi en l’entira Svizra anc pulit su-
legliv. Alura or dal vest pli e pli
surtratg. En l’ost è venderdi sur-
tratg e precipitaziuns sun betg
exclusas. Plaun a plaun pi chaud. 

■ L’AURA DAD OZ

Per part surtratg, uschiglio sulegliv e miaivel

Tenor in studi da las ovras atomaras na po la Svizra betg star senza tala
forza. KEYSTONE 

Slalom gigant preolimpic cun in punct flaivel. CARICATURA G. URSCH

Skiunzs eran ordaifer pista
La lavina da Parsenn a Tavau ha chaschunà trais unfrendas mortalas

■ (mc) En il pli grev accident da
lavinas da quest enviern, capità
ier en la regiun da skis da Par-
senn a Tavau, èn dus Genevrins
ed in Tudestg vegnids per la vita.
Sco quai che la Procura publica
dal Grischun accentuescha po-
steriuramain sa chattavan tut las

trais victimas ordaifer las pistas
marcadas cu la lavina è ida a val.
Malgrà l’avertiment al privel da
lavinas han bab e figl oriunds da
la Germania traversà per la terza
giada il fil mez da la val Meierhof
a Parsenn. Il figl ha perdì in ski e
sin la tscherca da quest ha el sli-

già a las 12.07 ina lavina che ha
sdrappà cun ella tuttas duas per-
sunas. Il bab han ins chattà mort
ina ura pli tard radund 80 meters
pli engiu sut ina cuvrida da naiv
da 11/2 meter. Il figl ha pudì sa
deliberar senza succurs ester.

La lavina è stgadanada ra-
dund 350 meters a val ed ha cu-
vrì dus skiunzs svizzers da Gene-
vra che sa sanflavan gist en quest
mument medemamain ordaifer
la pista marcada. Radund trais
uras pli tard èn ils skiunzs sparids
vegnids localisads dals chauns da
lavina e chavads ora da l’equipa
da salvament. Lur corps ferma-
main sfradentads nun han den-
tant betg pli pudì vegnir reani-
mads en il spital da Tavau.

La lavina è sa statgada sin ina
spunda vers nord sut in fil mez
sin 2600 meters sur mar. Tenor
indicaziuns da l’equipa da salva-
ment mesirava la lavina en divers
lieus quatter meters altezia. L’in-
quisiziun davart il motiv da la di-
statgada e davart la respunsabla-
dad n’è anc betg terminada.Tschient persunas èn sa partizipadas a l’acziun da salvament.        KEYSTONE

Ils Fränzlis da Tschlin cun in 
concert da benefizi a Puntraschigna

■ (cp) Sonda, ils 26 fevrer vegn
preschentà en il Rondo a Puntra-
schigna il disc cumpact nov dals
Fränzlis da Tschlin «In viadi». Tar
il concert da preschentaziun sa
tracti d‘in concert da benefizi.
Las entradas van a favur da la
cassa da viadi da l‘Ufficina Pro-
tetta da Samedan. Ils Fränzlis da
Tschlin èn puspè en viadi. En
viadi tranter tradiziun ed innova-
ziun, tranter sauts ch’èn vegnids
dads enavant dad uregli’ad ureglia
e cumposiziuns novas, tranter
Tschlin en l’Engiadina bassa ed ils
pli differents lieus nua ch’ils Fränz-
fis fan durant l’onn lur concerts. Il
renum dals tschintg musicists s’è
augmentà remartgablamain dapi
che l’emprim disc cumpact, il «Pa-
riampampam» (1996) è cumpari.
Domenic, Duri e Curdin Janett,
Men Steiner e Flurin Caviezel han
surpiglià il num dals «Fränzlis» da
la fin dal 19avel tschientaner.
Quest num va enavos sin il violi-
nist legendar «Franz-Josef Fränzli»
Waser che era tschorv. Per respect
e stima envers ils «Fränzlis ante-
nats» han agiuntà ils Fränzlis novs
l’attribut da la vischnanca da
Tschlin danunder ch’els derivan. 

Grazia a la collavuraziun dal
Radio Rumantsch ha pudì vegnir
realisà quest segund disc cum-
pact. L’atgnadad caracteristica da
quel è puspè il «sound» tipic che
caracterisescha la musica dals
Fränzlis: Il sun da clarinetta, cor-
net, gïa, viola e gïun, la qualitad
musicala ed il «swing» particular
da la gruppa. Sch’i sa tracta d’in
saut simpel, d’ina cumposiziun
nova in zic ristgada u d’ina bal-

lada, adina è cumbinada la seriu-
sadad cun il plaschair e l’allegria.
Ils titels mussan ch’ils musicists
èn da chasa en differents stils da
musica. Lur lingua materna mu-
sicala è dentant ina musica popu-
lara lunsch davent dal «Musikan-
tenstadl» che para mintgatant da
stgatschar la musica populara ti-
pica e genuina. 

«In viadi», Zytglogge ZYT 4864

Ils Fränzlis da Tschlin cun Domenic, Duri e Curdin Janett, Men Steiner e
Flurin Caviezel. LQ

